
Кайри Тукай тăрăхěнче

Творчество ěçě.                                                               

         Чăваш çĕрĕ – пирĕншĕн атте те, анне те, тăван пичче те. Ку çĕр – сăваплă та таса. Тăван çĕрĕн тусанĕ те тăван, пылчăкĕ те пылак. Унăн нÿрлĕ тăмĕ – ылтăн, типĕ чулĕ – кĕмĕл. Тăван çĕр пирĕншĕн чи хакли.

                                                                                            Г. Н. Волков.

       Юрататăп эпĕ хамăн тăван ялăма – Кайри Тукай ялне. Юрататăп атте-анне çĕрне. Çырмасемпе те варсемпе касăлса пĕтнĕ уйсене тата çарансене юрататăп. Çÿллех мар сăртсем çинче тата Санар юхан шывě хěррипе   ÿсекен                                                                                                                  ватă йăмрасене, тутлă шăршă саракан çăкасене, çуртсем умĕнче çитĕнекен йăрăс пÿллĕ хурăнсене кăмăллатăп. Çак пысăк юрату пире малашнехи пурнăç çине хавхаланса пăхма, аваллăха  тĕпчеме, паянхи кунпа киленсе пурǎнма хистет.

       Пирěн хамǎр халăхăн  историне, аслă ăрусен пурнăçне, йăли-йĕркине, вĕсем утса тухнă çула тěпчемелле, нумайрах пěлес тесе тǎрǎшмалла.  Çакă вăл пире иртсе пыракан вăхăт пирки тарăннăн шухăшлама, ăна тивĕçлипе хаклама, хамăрăн ĕç-пуç çине тимлĕрех пăхма, чун-чĕрене пуянлатассишĕн, ыррине-лайăххине анлăрах сарассишĕн куллен тăрăшма хавхалантарать. Эпĕ Вăрнар районĕнчи Кайри Тукай ялěнче  çуралса ÿснĕ. Савнǎ тǎван ял, ытарайми тǎван тавралах, манǎçми ачалǎх, тус- юлташсем  ĕмĕрлĕхех манǎн  чун-чĕрене кĕрсе вырнаçнă. 

Аякран курǎнать тǎван ялǎм


Кайри Тукай ялě аякран пǎхсан ал тупанě çинчи пек курǎнать. Тахçан авал ку тěлте çǎтмах евěр вырǎн пулнǎ теççě. Халě кунта сарлака та анлǎ уйсем тǎсǎлса выртаççě, тěрлě тǎвайккисем, çырма-çатрасем вырǎнě- вырǎнěпе хǎйне евěр илем кÿреççě. Ял çулсерен хитреленсе, чечекленсе пырать. Уйрǎмах çуллахи вǎхǎтра çǎтмахри пек вырǎн пирěн тǎрǎхра. Шап-шур çеçкере ларакан çǎка йывǎççисем илемěпе çеç илěртмеççě, тутлǎ шǎршипе те ял халǎхне савǎнтараççě. Йěри-тавра вěçě-хěррисěр уй-хирсем тǎсǎлса выртаççě. Çулсерен кунта тинěс пек хумханса çитěнекен тыр-пул ял çыннисене хǎйěн тупǎшěпе савǎнтарать. Улǎхě-çаранěсем тата… Кǎн-кǎвак пěлěт айěнче тарисем çепěççěн юрǎ шǎрантарни, çавра çǎкǎр пек сар хěвел йǎл-йал кулса тÿперен тинкерни, улǎх-çаран çийěн ылтǎн тěслě пыл хурчěсем сěрлесе вěçни, çепěç чечексен  ырǎ шǎрши симěс улǎха чун кěртни, чěвěл саслǎ кайǎк-кěшěксем чуна пырса тивекен юрǎсем юрлани, çырмасенчи пěчěк пулǎсем выляни, шапасем ǎмǎртмалли кǎшкǎрни, хур кǎвакалсем хǎйсен чěпписене ертсе шыв çийěн киленсе ишни – çаксем пурте тǎван ялǎмǎрта, Кайри Тукай ялěнче пурнǎç хǎй еккипе майěпен шуса пынине çирěплетеççě.

Эпě Вǎрнар районěнчи Çěрпелти вǎтам шкулта 10-мěш класра вěренетěп. Мана Андрей Николаев тесе чěнеççě. Тǎван шкулта пěлÿ илсе пурнǎçǎн аслǎ çулě çине тухма хатěрленетпěр. Умра çав тери хěрÿ тапхǎр. Апла пулин те шкул пурнǎçěнчен пач та ÿксе юлас килмест. Шкулта, районта, республикǎра иртекен тěрлě ǎмǎртусене, конкурссене тǎрǎшсах хутшǎнатпǎр. Акǎ манǎн умра конкурса хутшǎнмалли  черетлě хут выртать. Эпě хавхалансах ěçе пикенетěп.

            Ял пурнǎçě вǎл питě пуян, тěрлě енлě. Эпě ялта пурǎнатǎп,  ялти уçǎ сывлǎшпа киленетěп, тǎван тавралǎхǎн куç тулли  илемěпе хǎпартланатǎп,  ěçчен те маттур çыннисемпе мухтанатǎп. Ялта аслǎ пěлÿ илнě çынсен шучě чылай. Вěсем тěрлě ěçре вǎй хураççě. Паллǎ педагогсем – Корнилов Я.С., Корнилов А.Я., Николаев И.П., Васильева Е.Ф., Васильев Н.И., Васильева Т.В., Григорьева Г.Б. вǎй-халне шеллемесěр ачасене пěлÿ парас ěçре ырми-канми тǎрǎшаççě. Врачсемпе те, строительсемпе те, ял хуçалǎхěнче  ěçлекен аслǎ специалистсемпе те мухтанма пултаратпǎр эпир. Коршунов В.В. ǎстаçǎ ертсе пыракан строительсен ушкǎнě ялта çеç мар,  таврари ялсенче те чаплǎ çуртсем çěклет.

Паянхи кун ял çěнелсе, чечекленсе  пырать. Ял çыннисем çурчěсене газпа ǎшǎтаççě, чылай килте ǎшǎ тата сивě шыв кранран юхать. Нумай хуçалǎхра шултра мǎйракаллǎ выльǎх-чěрлěх  усраççě,  хǎш-пěр çемьесем лаша та тытаççě. Чылай çемье çǎмǎл машина туяннǎ. Нумай килте компьютерпа усǎ кураççě, интернетпа çыхǎну тытаççě. Пěр сǎмахпа каласан эпир, тукайсем, пурнǎçран пěр юлмасǎр анлǎ сукмак тарǎх малаллах талпǎнатпǎр.

Çакǎн пек илемлě вырǎнсем пирěн тǎрǎхра

Ял хуçалǎхне нумай çул хушши ěнтě Романов Г.В. ертсе пырать. Çěр ěç культурине ÿстерсе пырассипе, выльǎх-чěрлěх йышне кирлě шайра тытассипе, хушма хуçалǎха аталантарассипе, социалла ыйтусене татса парассипе, культура çурчěсене, шкулпа кану паркне çěнетессипе тǎрǎшса ěçлет вǎл. Геннадий Васильевич тǎрǎшнипе хуçалǎх  ура çинче çирěп тǎрать. Ял çыннисен культура аталанǎвě çÿллě шайра пултǎр тесе те ырми-канми тǎрǎшать пирěн хуçа. Ялта тěрлě уявсем чаплǎн ирттересси йǎлана кěнě ěнтě.

Уйрǎмах сурхури, çǎварни, мǎн кун уявěсене хавхаланса ирттереççě. Çурхури уявěнче ачасем кил тǎрǎх çÿреççě, такмакласа юрлаççě, ташлаççě, ырǎ сǎмахсем калаççě. Кил хуçисем вěсене тутлǎ симěçпе хǎналаççě. Çǎварни уявěнче вара пирěн тǎрǎхра чǎн-чǎн уяв пуçланать. Çěрпел ялне кайса тěрлě ǎмартусене хутшǎнатпǎр, вǎйǎсем вылятпǎр. Лаша кÿлсе катаччи чупатпǎр. Çǎварни икерчин шǎрши пěтěм яла культура çурчě умне пуçтарать. Юрласа, ташласа, вǎйǎсем выляса иртет çак уяв. Чи юлашкинчен вара пур инкек-синкеке, чир-чěре хыçа хǎварас тěллевпе çǎварни карчǎккине çунтарса яраççě. Кǎçалхи çаварни уявне те эпир хавхалансах хутшǎнтǎмǎр, Çěрпел ял совет поселенинче  1-мěш вырǎна тухма пултартǎмǎр.

Çǎварни уявěнче

            Çимěкре вара ял хǎна-вěрлепе тулать. Куршě ялсенчи хурǎнташсем  çеç мар, аякра пурǎнакан тǎвансем те килсе çитеççě, пирěнтен уйрǎлса кайнисене асǎнма масар çине каяççě. Каç енне вара ял хушшинче кукар шÿрпин шǎрши сарǎлать. Çамрǎксем пěрле пуçтарǎнса футболла,волейболла выляççě. Ватǎсем тата пуçтарǎннǎ хǎнасем сиплě апат-çимěçпе хǎйланаççě. Каçхине паллǎ чǎваш эстрада çǎлтǎрěсен концерчě пулать. Ǎна Егоров А.Я. предприниматель йěркелет. Ку йǎлана кěнě ěнтě, ял çыннисем ǎна хавхалансах кěтеççě. 

Ěлěкхи туйǎн йǎли-йěркине те çирěп тытса пыраççě –ха пирěн ялта. Туй арǎмěсен тумě çеç мěне тǎрать!  Сǎвǎласа такмаклассипе те, юрласа –ташлассипе те Шупашкар артисчěсенчен пěрре те кая мар, тепěр чух ирттереççě те пулмалла. Ялта туя çав тери чаплǎ хатěрленеççě, ватти те, вěтти те чунтан савǎнать

[image: image6.png]


                   [image: image7.png]



Пирěн тǎрǎхри туй арǎмěсен тумě

Çапларах пурăнать пирěн тăван ял, Кайри Тукай ялě. Çулсерен уссе чечеклентěр вăл, илемлентěр. Хăйěн асамлахěпе пире яланах кăчăк туртса илме пултартăр.

Хамǎн хайлавǎма вěçлесе пынǎ май çакна калас килет. Эпě – телейлě çын. Манǎн юратнǎ аттепе анне, асанне, тǎван –хурǎнташсем пур. Манǎн – савнă тăван ял, юратнǎ шкул, учительсем, пěр класра вěренекен чи çывǎх тус-юлташсем пур. Вěсем пурришěн эпě питě савǎнатǎп, вěсем пурришěн  турра тав тǎватǎп. 

